Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-ՆՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Իրավականակտի ընդունմանանհրաժեշտությունը (նպատակը)

Իրավական ակտի ընդունման անհրաժեշտությունը պայմանավորված է Հայաստանի Հանրապետության կառավարության և Միջազգային զարգացման ընկերակցության միջև կնքված «Ոչ վարակիչ հիվանդությունների կանխարգելման և վերահսկման» թիվ 5222-ԱՄ վարկային ծրագրով կնքված պայմանագրային պարտավորությունները պատշաճ կատարելու անհրաժեշտությամբ: 

2. Ընթացիկ իրավիճակը և խնդիրները.

«Ոչ վարակիչ հիվանդությունների կանխարգելման և վերահսկման» թիվ 5222-ԱՄ վարկային ծրագրի շրջանակներում 2018թ.-ին Գեղարքունիքի մարզի Սևանի և Արարատի մարզի Արտաշատի բժշկական կենտրոնները բժշկական սարքավորումներով և կահույքով հագեցնելու նպատակով հայտարարվել են մրցույթներ և կնքվել պայմանագրեր մատակարարների հետ: Նշվածպայմանագրայինպարտավորությունները կատարելու համար անհրաժեշտություն է առաջացել ավելացնելՀայաստանի Հանրապետության 2018 թվականի պետական բյուջեով «Ոչվարակիչ հիվանդությունների կանխարգելման և վերահսկման» թիվ 5222-ԱՄ վարկային ծրագրի իրականացման համար նախատեսված համաֆինանսավորման գումարները, ինչը պայմանավորված է 2018-2021թթ. Միջնաժամկետ Ծախսային Ծրագրերի և 2018թ. բյուջետային հայտերի միջև եղած ֆինանսավորման սահմանափակումներով:
Ուստի` առաջարկվում է առողջապահության նախարարության կողմից իրականացվող «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» ծրագրի գծով ընդհանուր միջոցները նվազեցնել 39 մլն դրամով և համապատասխան գումարը ուղղել «Ոչ վարակիչ հիվանդությունների կանխարգելման և վերահսկման» թիվ 5222-ԱՄ վարկային ծրագրին՝ նշված պայմանագրային պարտավորությունները կատարելու համար:
«Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» ծրագրի գծով ընդհանուր միջոցներից 39 մլն նվազեցումը պայմանավորված է որոշ դեղագործական ապրանքների գծով 2018 թվականի փաստացի պահանջարկի վերանայմամբ, ինչպես նաև իրականացված ձեռքբերումներում առկա տնտեսումներով:

3. Կարգավորման նպատակը և բնույթը
Կարգավորման նպատակն է ապահովել «Ոչ վարակիչ հիվանդությունների կանխարգելման և վերահսկման» թիվ 5222-ԱՄ վարկային ծրագրով կնքված պայմանագրային ֆինանսական պարտավորությունների կատարումը:

4. Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է ՀՀ առողջապահության նախարարության կողմից, նախագծի մշակման գործընթացում ներգրավվել են առողջապահության նախարարության  «Առողջապահական ծրագրերի իրականացման գրասենյակ» պետական հիմնարկի մասնագետները:

5. Ակնկալվող արդյունքը.

Իրավական ակտի ընդունման արդյունքում ՀՀ օրենսդրությամբ սահմանված կարգով կարգավորվում են «Ոչվարակիչհիվանդություններիկանխարգելման և վերահսկման» թիվ 5222-ԱՄ վարկայինծրագրի իրականացման ֆինանսական հարաբերությունները:

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Հայաստանի Հանրապետության 2018 թվականի պետական բյուջեում վերաբաշխում և Հայաստանի Հանրապետության կառավարության 2017 թվականի դեկտեմբերի 28-ի N 1717-ն որոշման մեջ փոփոխություններ կատարելու մասին կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեներում ծախսերի և եկամուտների էական ավելացում կամ նվազեցում տեղի չի ունենա:


Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

[bookmark: _GoBack]«Հայաստանի Հանրապետության 2018 թվականի պետական բյուջեում վերաբաշխում և Հայաստանի Հանրապետության կառավարության 2017 թվականի դեկտեմբերի 28-ի N 1717-ն որոշման մեջ փոփոխություններ կատարելու մասին կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:



ԱՌՈՂՋԱՊԱՀՈՒԹՅԱՆ ՆԱԽԱՐԱՐԻ 
ՊԱՇՏՈՆԱԿԱՏԱՐ`                                                                     ԱՐՍԵՆ ԹՈՐՈՍՅԱՆ
